
1. Իրավական ակտի անհրաժեշտությունը
Նախագծի ընդունման անհրաժեշտությունը պայմանավորված է նախագծում նշված մարմինների կողմից իրենց արտաբյուջետային միջոցների ինքնուրույն տնօրինման հանգամանքով:
Նախագծով ներկայացված մարմինների գործունեությունը կարգավորող օրենսդրությամբ նախատեսված են դրույթներ, որոնք նախատեսում են միջոցների ինքնուրույն տնօրինման տարրեր (մասնավորապես, <<Մարդու իրավունքների պաշտպանի մասին>> ՀՀ օրենքի 24-րդ հոդվածի 5-րդ մաս, <<Սահմանադրական դատարանի մասին>> ՀՀ օրենքի 6-րդ հոդվածի 6-րդ մաս, <<Հանրային ծառայությունները կարգավորող մարմնի մասին>> ՀՀ օրենքի 16-րդ հոդված, <<Դատախազության մասին>> ՀՀ օրենքի 63-րդ հոդված 5-րդ մաս, <<Քննչական կոմիտեի մասին>> ՀՀ օրենքի 47 հոդվածի 4-րդ մաս և այլն):

2. Ընթացիկ իրավիճակը և խնդիրները
Ներկայումս նախագծով ներկայացված մարմինների արտաբյուջետային միջոցների գոյացման և տնօրինման նախահաշիվները հաստատվում են ՀՀ կառավարության կողմից: <<Բյուջետային համակարգի մասին>> ՀՀ օրենքի 15-րդ հոդվածի 9.1 մասի համաձայն` արտաբյուջետային հաշիվներին տվյալ տարվա ընթացքում ստացվող` տվյալ տարվա հաստատված պետական կամ համայնքի բյուջեում չնախատեսված մուտքերի և դրանց հաշվին կատարվելիք ելքերի ծրագրային ցուցանիշները ենթակա են համապատասխանաբար կառավարության կամ համայնքի ավագանու (համայնքի արտաբյուջետային հաշվի մուտքերը նվիրաբերված գումարների հաշվին ձևավորվելու դեպքում` համայնքի ղեկավարի) որոշմամբ ներառման համապատասխանաբար պետական կամ համայնքի բյուջե: Արտաբյուջետային միջոցների նախահաշիվների հաստատման գործընթացը առավել արդյունավետ դարձնելու համար  նպատակահարմար է, որ այդ մարմինների որոշումների համապատասխան հաստատված նախահաշիվները և գնումների անվանացանկը ներկայացվեն ՀՀ ֆինանսների նախարարություն, այդ նախահաշիվներով հաստատված եկամուտները և ծասխերը ներառվեն պետական բյուջեում և արտացոլվեն բյուջեների կատարման հաշվետվություններում: 

3. Կարգավորման նպատակը և բնույթը
Նախագծի ընդունումը կնպաստի նախագծով ներկայացված մարմինների արտաբյուջետային միջոցների գոյացման և տնօրինման գործընթացը իրականացնել առավել արդյունավետ:  

4. Նախագծի մշակման գործընթացում ներգրավված ինստիտուտները և անձիք

Իրավական ակտի նախագիծը մշակվել է Հայաստանի Հանրապետության ֆինանսների նախարարության աշխատակազմի կողմից:


  


ՏԵՂԵԿԱՆՔ
<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ՍԱՀՄԱՆԴՐԱԿԱՆ ԴԱՏԱՐԱՆԻ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՆԵՐՈՎ ՍՏԵՂԾՎԱԾ ՄԱՐՄԻՆՆԵՐԻ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԴԱՏԱԽԱԶՈՒԹՅԱՆ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՄԱՐԴՈՒ ԻՐԱՎՈՒՆՔՆԵՐԻ ՊԱՇՏՊԱՆԻ ԱՇԽԱՏԱԿԱԶՄԵՐԻ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԴԱՏԱԿԱՆ ԴԵՊԱՐՏԱՄԵՆՏԻ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔՆՆՉԱԿԱՆ ԿՈՄԻՏԵԻ ԴԵՊԱՐՏԱՄԵՆՏԻ ԱՐՏԱԲՅՈՒՋԵՏԱՅԻՆ ՄԻՋՈՑՆԵՐԻ ԳՈՅԱՑՄԱՆ ԵՎ ՏՆՕՐԻՆՄԱՆ ՆԱԽԱՀԱՇԻՎՆԵՐՈՎ ՀԱՍՏԱՏՎԱԾ ԵԿԱՄՈՒՏՆԵՐԸ ԵՎ ԾԱԽՍԵՐԸ ՊԵՏԱԿԱՆ ԲՅՈՒՋԵ ՆԵՐԱՌԵԼՈՒ ՄԱՍԻՆ>> ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
ԸՆԴՈՒՆԵԼՈՒ ԿԱՊԱԿՑՈՒԹՅԱՄԲ ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

Սույն որոշման նախագծի հետ կապված պետական բյուջեում սպասվում են ծախսերի և եկամուտների փոփոխություններ` նախահաշիվներին համապատասխան:





ՏԵՂԵԿԱՆՔ

Այլ իրավական ակտերում փոփոխությունների և/կամ լրացումների անհրաժեշտությունը.

Նախագծի ընդունումն այլ իրավական ակտերի ընդունման անհրաժեշտություն չի առաջացնում:








